
20 most recent entries
	Date:
	2005-08-02 22:38

	Subject:
	ՈՐ ՍԱՐԵՐԸ ՉՄՆԱՆ ԱՆՏԵՐ

	Security:
	Public


Սարերում բացվել են կակաչները, 
Սարերում հրդեհ է իսկական, 
Լավագույն տղերքը հեռանում են, 
Որ երբեք, երբեք էլ ետ չգան։

Երբ նորից բացվեն գարնան դռները, 
Ու ծոցվոր հարսները մայրանան, 
Կհիշվեն հավերժ այն անունները, 
Տղերքի, որոնք արդեն չկան։

Այդ արյունն է ձեր, կռվող տղաներ, 
Իր կարմիր գույնով սարերը ներկել, 
Դուք, որ կյանքը ձեր մեզ տվիք նվեր, 
Որ սարերը մեր չմնան անտեր, 
Որ սարերը մեր չմնան անտեր։

Ես գիտեմ, և սա է իսկությունը, 
Ձեր երդումը՝ գինն էր ձեր արյան, 
Նոր ծնվածների արիությունը, 
Կապվելու է ձեզ հետ անպայման։

Այդ արյունն է ձեր, կռվող տղաներ, 
Իր կարմիր գույնով սարերը ներկել, 
Դուք, որ կյանքը ձեր մեզ տվիք նվեր, 
Որ սարերը մեր չմնան անտեր, 
Որ սարերը մեր չմնան անտեր։

Իսկ այնտեղ պայթում էին ռումբերը, 
Եվ նրանք, ովքեր արդեն չկան, 
Վերապատմեցին մեր պատմությունը, 
Կարմիր տառերով իրենց արյան։

Իսկ այնտեղ պայթում էին ռումբերը, 
Եվ նրանք, ովքեր արդեն չկան, 
Վերապատմեցին մեր պատմությունը, 
Պատմությունը մեր Արիական։

Իսկ այնտեղ, որտեղ մեծ լռություն է, 
Ուր չկան վեճեր կուսակցական, 
Մենք կասենք կեցցե դաշնակցությունը, 
Հայ դաշնակցությունը իսկական։

Այդ արյունն է ձեր, կռվող տղաներ, 
Իր կարմիր գույնով սարերը ներկել, 
Դուք, որ կյանքը ձեր մեզ տվիք նվեր. 
Որ սարերը մեր չմնան անտեր, 
Որ սարերը մեր չմնան անտեր։

	Date:
	2005-07-29 08:51

	Subject:
	ԻՆՁ ՍԻ ՓՆՏՐԻՐ ՈՍՏԻԿԱՆ

	Security:
	Public


Ինձ մի փնտրիր, մի թակիր իմ պատուհանը, 
Այստեղ եմ ես, ես, կամ էլ իմ ուրվականը։

Անթարթ մի աչք հետևում է ինձ իմ տանը, 
Այ քեզ հրաշք, սա իմ տու՞նն է թե՝ զնդանը։

Դու ինձ ասա, գոնե դու տուր պատասխանը, 
Ու՞մ տունն է սա, ու՞մն է այս բնակարանը։

Կար մի քաղաք, քաղաքում, փակված իր տանը, 
Ապրում էր նա, նա, կամ էլ՝ իր ուրվականը։

Լռում էր նա, թե՞ խոսում էր ուրվականը, 
Ու՞մ գործն է դա, մի՞թե դա է էականը։

Կար ազգանուն՝ կպցրած նրա դռանը,
Եվ փաստաթուղթ, որ նա ապրում է հենց այդ տանը։

Եթե մի օր այցելի ինձ ոստիկանը, 
Նրան անձայն կընդունի իմ ուրվականը։

Կհասկանա օրենքի հլու պաշտպանը,
Որ տանը այս, ոչ ոք չի ապրում այս տանը։

Կահագանգի նա իր ղեկավարությանը,
Որ տանը այս, ոչ ոք չի ապրում այս տանը։

Ինձ կմատնի բարեկիրթ իմ հարևանը, 
Որ ինձ գիշերը նա տեսել է գինետանը։

Գինում խեղդված կճչա խցանահանը, 
Անհայտ կորած՝ կգրանցեն իմ վերջաբանը։

եթե մի օր այցելեք դուք ինձ իմ տանը, 
Գուցե և ձեգ ընդունի իմ ուրվականը։

Չզարմանաք, մի՞թե դա է էականը,
Թե մեզնից ով է, մեզնից ով է իրականը։

Ինձ մի փնտրիր, ոստիկան, 
Ես քեզ համար չեմ ես չկամ։ 

Դու ինձ ինչքան էլ որոնես, 
Ուրվականիս կհանդիպես։

	Date:
	2005-07-29 08:39

	Subject:
	ԳԱԶԱՆԱՆՈՑ

	Security:
	Public


Նույնիսկ ընձուղտը տարօրինակ մի երգ է, 
Բայց որ փակված է վանդակում դա արդեն երգ չէ։ 
Որքան չերգված երգեր կան փակ վանդակներում, 
Որքան երգեր, որոնք երբեք չեն լսվելու.

Երբ երգը դառնում է վախեցած գազան
Ու փակված վանդակում ճաղերին է գարկվում,
Երգը դառնում է վիրավոր լուսան,
Երգր թռիչքի է պատրաստվում։

Երգը լռում է ու քնած ձևանում.
Գալիս է պահը նա պայթում է, պայթում։

Գիշերը հանգիստ քնած էր գետաձին. 
Եվ անշարժ էր նրա հաստ մարմինը, 
Խելագար ամբոխի թշվառ ծաղրածուն 
Առյուծը նախկին, մրափում էր.

Եվ միայն գայլն էր անհանգիստ վանդակում. 
Գայլը ոռնում էր, անընդհատ ոռնում. 
Նրան միս տվեցին, բայց նա միսը չվերցրեց, 
Նրան միս շպրտեցին, բայց նա չլռեց։

Գայլը հիշել էր տափաստանն իր արձակ, 
Ու խենթացել էր գայլը միայնակ։

Եվ լսվեց կրակոց, և ոռնոցը լռեց, 
Եվ լուսինն իր արծաթն իր երգչին նվիրեց։ 
Լուսնի արծաթում կարմիր արյան լճակ, 
Մեռնում էր վանդակում գայլը միայնակ։

Երբ երգը դառնում է վախեցած գազան
Ու փակված վանդակում ճաղերին է գարկվում,
Երգը դառնում է վիրավոր լուսան,
Երգր թռիչքի է պատրաստվում։

Գայլը մեռնում էր ժպիտը դեմքին, 
Հիմա նա ագատ էր ու վագում էր կրկին. 
Աչքին երևում էր տափաստանն իր արձակ. 
Կողքից վագում էր մոխրագույն գայլուհին.

	Date:
	2005-07-29 07:56

	Subject:
	ՄԵՐ ՍԻՐՈ ԱՇՈՒՆԸ

	Security:
	Public


Դու կարծում ես այդ անձրևն է 
Արտասվում պատուհանիդ, 
Այդ ափսոսանքի խոսքերն են 
Գլորվում հատիկ–հատիկ։

Գլորվում են ու հոսում են, 
Ապակուց թափվում են ցած, 
Այս խոսքերը, որ լսվում են 
Իմ երգի մեջ ուշացած։

Ու՞մ է պետք խոստովանանքդ, 
Ափսոսանքդ ուշացած, 
Սերը քո մի հանելուկ էր 
Ու գաղտնիք էր չբացված։

Դա գուցե աշնան կատակն էր, 
Տերևներն էին դեղնած, 
Ծառուղում լուռ արտասվում էր 
Մի աղջիկ՝ մենակ կանգնած։

Մեր սիրո աշունը էլ երբեք չի կրկնվի,
Եվ անցյալն ամեն անգամ աշնան հետ կայցելի,
Ու պատուհանիդ լուռ կարտասվի...
Ու պատուհանիդ լուռ կարտասվի։

Ես հիմա նոր հասկանում եմ՝ 
Անցյալը ետ չես բերի, 
Այս ամենը հատուցումն է 
Իմ գործած հին մեղքերի։

Այն աղջիկը և աշունը 
Բախտն էր իմ, որ կորցրի, 
Դա ջահել իմ խենթությունն էր, 
Որ երբեք ինձ չեմ ների։

Մեր սիրո աշունը էլ երբեք չի կրկնվի,
Եվ անցյալն ամեն անգամ աշնան հետ կայցելի,
Ու պատուհանիդ լուռ կարտասվի...
Ու պատուհանիդ լուռ կարտասվի։

Ես գիտեմ՝ երջանկությունը 
Մի անգամ է այցելում, 
Իսկ հետո, երբ հեռանում է, 
Այցետոմսն է իր թողնում։

Ու հետո, ամբողջ կյանքում մեր 
Մենք նրան ենք որոնում, 
Այն հասցեն, որ նա թողնում է, 
Երբեք ոչ ոք չի գտնում։

Մեր սիրո աշունը էլ երբեք չի կրկնվի,
Եվ անցյալն ամեն անգամ աշնան հետ կայցելի
Ու պատուհանիդ լուռ կարտասվի...
Ու պատուհանիդ լուռ կարտասվի։

	Date:
	2005-07-29 07:45

	Subject:
	ՆԱ է ԻՄ ՄԻԱԿ ՍԵՐԸ

	Security:
	Public


Աղջիկ– Նա է իմ միակ, միակ սերը,
Եվ իզուր են ձեր դատարկ խոսքերը, 
Դուք ասում եք ինձ, որ նա անբան է, 
Ես ասում եմ ձեզ դա դատարկ բան է։

Սիրում եմ նրան ու վերջ, իսկ դուք 
Բամբասում եք անընդմեջ, իսկ դուք 
Բամբասում եք անընդմեջ, անընդմեջ։

Հեղինակ– Իսկ այդ ժամանակ, դատարկ փողոցում 
Քայլում էր մի տղա՝ ձեռքերը գրպանում, 
Սողում էր ու ժպտում՝ չգիտես թե ում, 
Քայլում էր փողոցով չգիտես թե ով։

Տղա– Պատուհանիդ լույսը դեռ վառվում է,
Քեզ տեսնելու հույսը կարծես չքանում է։ 
Պատուհանդ բաց արա ու տես, 
Փողոցում կանգնած սպասում եմ ես, 
Փողոցում կանգնած սպասում եմ ես քեզ։

Հեղինակ– Իսկ այդ ժամանակ աղջկա սենյակում 
Տիրում էր կատարյալ իրարանցում, 
Հայրիկը աղջկա՝ գիտության թեկնածուն, 
Ասում էր մայրիկին՝ տնային տնտեսուհուն։

Հայր– Ախ, նորից եկավ այդ հիմար լակոտը, 
Չտեսնեմ իմ տանը ես դրա ոտը։ 
Եվ առանց անդրավարտիք հայրիկը 
Ասում էր՝ ախ ես դրա... մայրիկը... 
Լսում էր նրան...

Աղջիկ֊ Նա է իմ միակ, միակ իմ սերը,
Եվ իզուր են ձեր դատարկ խոսքերը։ 
Դուք ասում եք ինձ, որ նա անբան է, 
Ես ասում եմ ձեզ դա դատարկ բան է։
Սիրում եմ նրան ու վերջ, իսկ դուք 
Բամբասում եք անընդմեջ, իսկ դուք 
Բամբասում եք անընդմեջ, անընդմեջ։

	Date:
	2005-07-29 07:39

	Subject:
	ԿԵՍԳԻՇԵՐ

	Security:
	Public


երազանքս քեզ նման քնքուշ աղջիկ էր, 
Նա ուներ խենթ փայլը աչքերիդ, 
Գարնան առավոտվա պես անուշիկ էր 
Ու դեմքին՝ գաղտնիքը հայացքիդ։

Լճակի խորքում վառվում էին աստղերը, 
Այնտեղ, ուր վտառներն են ձկների, 
Ես այնտեղ մի պահ տեսա նրա պատկերը, 
Ով ինձ խենթացրեց կեսգիշերին։

Կեսգիշեր, կեսգիշեր, քո գործած ուռկանը բեր 
Լճակի հայելում ջրահարս է հայտնվել, 
Կեսգիշեր, կեսգիշեր։

Երազանքս՝ իմ թաքուն երջանկությունն էր,
Որ դու այրեցիր կեսգիշերին,
Լոկ մի ճիչ, իսկ հետո լռություն էր,
Ու ցրվեց վտառը մկների։

Լճակի խորքում մեռնում էին աստղերը, 
Քամին փշրել էր լճի հայելին, 
Ես այնտեղ մի պահ տեսա նրա պատկերը, 
Տեսա ու կորցրի կեսգիշերին։

Կեսգիշեր, կեսգիշեր, քո գործած ուռկանը բեր 
Լճակի հայելում սիրահար է հայտնվել, 
Կեսգիշեր, կեսգիշեր։

Ցրվեց մշուշը, հեռացավ և հուշը, 
Աստղերն անհետացան լճի խորքում, 
Ես այնտեղ մի պահ տեսա նրա պատկերը, 
Տեսա ու կորցրի մի գիշերում։

Կեսգիշեր, կեսգիշեր, քո գործած ուռկանը բեր 
Լճակի հատակում մեկն ինձ սեր է գուշակել։ 
Կեսգիշեր, կեսգիշեր։
post a comment 



	Date:
	2005-07-16 21:23

	Subject:
	ԽՈՍՔԵՐ

	Security:
	Public


Ծեր գնչածին բախտս կարդաց 
Իմ հայացքի մեջ մոխրացած, 
Նա կիսաձայն ինձ շշնջաց, 
Որ ես ճամփորդ եմ ուշացած։

Որ իմ գնացքն արդեն մեկնել է, 
Ես ուշացել եմ նրանից, 
Նա, ով իմ սիրտը գողացել է, 
Արդեն հեռու է ինձանից։

Որ ընկերներս հեռացել են, 
Սիրելիներս էլ չկան, 
Նույնիսկ մոտիկ բարեկամներս, 
Հոգեհացիս հազիվ թե գան։

Եվ ես հանում եմ իմ երգերը 
Մանկության մութ ձեղնահարկից, 
Որտեղ իրերն ու նրանց դերը 
Թաքնված են մեծերից։

Իսկ մանկությունը մի թռչուն է՝ 
Թելով կապված մեր սրտերից. 
Թելը պոկվում է, նա թռչում է 
Ու հեռանում է մեզանից։

Իսկ մենք խաղում ենք մեր դերերը, 
Իսկ ես հոգնել եմ այդ խաղից, 
Մենք թաքցնում ենք մեր մտքերը, 
Մենք թաքնվում ենք իրարից։

«Ես քեզ սիրում եմ» էս խոսքերը 
Դուրս են խաղի կանոններից, 
Ես ձեզ թողնում եմ իմ այս դերն 
Ու հեռանում եմ այս խաղից։

«Ես քեզ սիրում եմ» էս խոսքերը 
Դուրս են խաղի կանոններից, 
Ես շպրտում եմ ձեզ իմ դերն 
Ու հեռանում եմ ձեզանից։

Ես թռցնում եմ իմ երգերն 
Իմ մանկության կտուրներից, 
Կողքիս բոլոր իմ ընկերներն են 
Բոլոր տղերքը՝ մեր թաղից։

Երգերիս բունն–աղավնատունը 
Ես դատարկում եմ երգերից, 
Ազատությունն է նրանց տունը, 
Թելով կապված մեր սրտերից։

Քո իսկական սիրահարները 
Քեզ լքեցին, իմ էրևան 
Անտերուդուս մուրացկանները 
Դարձան քեզ տեր ու տիրական։

«Ես քեզ սիրում եմ» էս խոսքերը 
Ասում եմ քեզ, իմ էրևան, 
Արժեր հասնել աշխարհի ծերը, 
Որ էս բառերը հասկանամ։

Ծեր գնչուհին բախտս կարդաց 
Իմ հայացքի մեջ մոխրացած, 
Նա կիսաձայն ինձ շշնջաց, 
Որ ես ճամփորդ եմ ուշացած,

Որ իմ գնացքն արդեն մեկնել է, 
Ես ուշացել եմ նրանից, 
Ով որ իմ սիրտը գողացել է, 
Արդեն հեռու է ինձանից։

Որ ընկերներս հեռացել են, 
Սիրելիներս էլ չկան, 
Նույնիսկ մոտիկ բարեկամներս 
Հոգեհացիս հազիվ թե գան։

	Date:
	2005-06-15 20:35

	Subject:
	ԵՐՋԱՆԿՈԻԹՅՈԻՆ

	Security:
	Public


Երջանկություն, անցիր կողքովս, 
Դու հարատև չես,
Դու կարող ես թողնել ինձ ամեն րոպե 
Ու հեռանալիս չնախազգուշացնել։

Դու գափս ես հանկարծ ժպտերես,
Քո առջև բացվում են դռները,
Եվ մարդիկ խոնարհվում ու քծնում են քեզ,
Դու մոռացնում ես նրանց վշտերը։

Դու այսօր ինձ հետ կքնես, 
Ինձ կտաս վարդագույն խոստումներ, 
Իսկ երբ կփակվեն իմ աչքերը, 
Կթողնես, կկորչես, կկորչես։

Երջանկություն, դու պոռնիկ ես անհոգ, 
Իսկ ես՝ հասարակ մի տղա, 
Եվ չեմ կարող ես երկար պահել քեզ, 
Դու ինձնից կհոգնես, կհոգնես։

Կհոգնես ինձնից, ես քեզ ի՞նչ ընկեր, 
Քո կողքին կան միշտ նորընծա զոհեր։ 
Ես քեզ չեմ խնդրի, որ մնաս ինձ հետ, 
Միևնույն է, դու կկորչես անհետ։

Երջանկություն, անցիր կողքովս, 
Դու հարատև չես,
Դու կարող ես թողնել ինձ ամեն րոպե 
Ու հեռանալիս չնախազգուշացնել։

	Date:
	2005-06-15 20:28

	Subject:
	ԿԻԹԱՌ

	Security:
	Public


Օրերը անցնում են՝ 
Հրելով մեկմեկու, 
Մեկ՛-մեկ, բութ, ձանձրալի, 
Մեկ-մեկ, լուռ, ահարկու...

Գաղտնիքներն իմ սրտի 
Ես ու՞մ եմ պահ տալու, 
Առանց քեզ աշխարհում 
Ես ո՞նց եմ ապրելու։

Ախ կիթառ, կիթառ, սրտակից բարեկամ, 
Ախ կիթառ, կիթառ, իմ ընկեր իսկական։
Ո՞վ է քեզ հնարել 
Հրաշքով մոգական 
Այդքան նուրբ ու քնքուշ 
Ու այդքան տիրական։

Դա ասում ես՝ սիրիր 
Այս աշխարհը դաժան, 
Եվ մարդկանց արժանի, 
Եվ մարդկանց անարժան։

Ախ կիթառ, կիթառ, սրտակից բարեկամ, 
Ախ կիթառ, կիթառ, իմ ընկեր իսկական։

Դու անհույս օրերի 
Հուսալի իմ ընկեր, 
Երջանիկ պահերիս 
Սուրհանդակն ես դարձել։

Եղել են և կանայք, 
Եվ բազում ընկերներ, 
Բայց իմ նեղ օրերին 
Կողքիս դու ես եղել։

Ախ կիթառ, կիթառ, սրտակից բարեկամ, 
Ախ կիթառ, կիթառ, իմ ընկեր իսկական։

Երբ իջնում է հոգուս 
Անթափանց մթություն, 
Երբ թվամ է, թե վերջ 
էլ չկա փրկություն,

Հրեշտակները պոկվում 
Քո ոսկե լարերից, 
Լույս տափս խավարում 
Ու հանգչում են նորից։

Ախ կիթառ, կիթառ, սրտակից բարեկամ, 
Ախ կիթառ, կիթառ իմ ընկեր իսկական։

	Date:
	2005-06-12 21:26

	Subject:
	ՔՈ ՃԱՄՓԱՆ

	Security:
	Public


Քո ճամփան՝ այնքան պարզ 
Ու այնքան արևոտ, 
Իմ Ճամփան ծուռումուռ 
Ու մի քիչ անձրևոտ։

Դու սիրում ես նայել, 
Օրվա բաց աչքերին, 
Ես միայն հավատում եմ, 
Գիշերն՝ աստղերին։

Դու ասում ես, որ գիշերը 
Հարկավոր է քնել, 
Ես գիշերն արթնանում 
Ու փնտրում եմ երգեր։

Եվ եթե իմ երգերը 
Քեզ դուր չեն գալիս, 
Թույլ տուր ինձ հեռանալ 
Քեզանից, սիրելիս։

Դու ասում ես, որ կյանքում 
Հարկավոր է պայքարել, 
Բայց ես, թանկագինս, 
Հոգնել եմ, հոգնել։

Դու ասում ես սիրիր, 
Ու կյանքին հավատա, 
Ես իմ մահն եմ փնտրում, 
Տես շուտով նա կգա։

Դու ասում ես՝ սիրիր 
Ու կազմիր ընտանիք, 
Բայց ես չեմ ուզում դառնալ 
Մի կնոջ խաղալիք։

Ես գիշերն, ինչպես միշտ, 
Հարբած տուն կդառնամ 
Ու շատ բարձր կերգեմ, 
Որ բոլորն արթնանան։

Եվ եթե իմ գործերը 
Ընկնեն դատարան, 
Ու եթե այնտեղից 
Ես մի օր տուն դառնամ։

Ես շատ բարձր կերգեմ, 
Որ բոլորն արթնանան, 
Երբ գիշերն, ինչպես միշտ, 
Գինովցած տուն դառնամ։

Դու ասում ես, որ ես կյանքը 
Դեռ չեմ հասկանում, 
Որ ես քիչ եմ ստանում, 
Որ ես շատ եմ ծախսում։

Ես գիտեմ, որ մարդիկ 
Մի անգամ են ապրում, 
Մի անգամ են սիրում, 
Մի անգամ են մեռնում։

Եվ եթե մեզ Աստված 
Թևեր չի ընծայել 
Նաև չի պարտադրել 
Առնետի պես ապրել։

Եվ եթե այս տարի 
Ճոխ չանցավ նոր տարին, 
Միևնույն է, գարնանը 
Կծաղկի իմ այգին։

	Date:
	2005-06-12 21:17

	Subject:
	ԹԱՓԱՌԱՇՐՋԻԿ

	Security:
	Public


Թափառաշրջիկ, 
Թափառաշրջիկ, եղբայր իմ, 
Ու՞ր են քեզ տանում 
Հոգնած ոտքերդ։

Թե կամ հեռուներ, 
Հեռուները քո սրտում են 
Եվ քո խելագար 
Խենթ հայացքում։

Եվ քո խելագար 
Երազներում, 
Եվ քո խելագար 
Խենթ երգերում։

Թափառաշրջիկ,
Ինձ պարզիր քո ձեռքը
Ու տար ինձ քեզ հետ,
Դու գտել ես ելքը,

Ազատ է տիեզերքը բոլորի համար։
Եվ մեծահարուստ արքաների
Եվ մուրացկանի համար դժգույն,
Եվ գեղեցկագույն տիկինների,
Եվ թափառական ասպետների համար։
Ազատ է տիեզերքը բոլորի համար, 
Ազատ է մոլորակն այս բոլորի համար, 
Ազատ են ճամփաները բոլորի համար, 
Ազատ է այս աշխարհը բոլորի համար։

Երբ կդադարի պտտվելուց 
Այս հոգնած աշխարհը, 
Մոլորակը պատերազմների։
Երբ կդադարի
Տոնական այս երթը,
Երթը տոնական մեռյալների։
Թափառաշրջիկ, 
Ինձ պարզիր քո ձեռքը 
Ու տար ինձ քեզ հետ, 
Դու գտել ես ելքը։

Ազատ է տիեզերքը բոլորի համար,
Ազատ է մոլորակն այս բոլորի համար,
Ազատ են ճամփաները բոլորի համար,
Ազատ է այս աշխարհը բոլորի համար։
post a comment 

	ԻՄ ՓՈՔՐԻԿ ՆԱՎԱԿ

	Security:
	Public


Պատրաստեց փոքրիկ տղան
Մի ճերմակ թղթե նավակ, 
Իջեցրեց նավակը նա 
Գետակի ալիքների վրա։

Իմ փոքրիկ նավակ, 
Իմ փոքրիկ նավակ, 
Կհասնե՞ս, արդյոք, 
Ծովին կապուտակ։

Իմ փոքրիկ, փոքրիկ նավակ, 
Ու՞ր ես դու, ու՞ր ես լողում, 
Ու՞ր են քեզ, ու՞ր են տանում 
Գետի ալիքները խելագար։

Իմ փոքրիկ նավակ, 
Իմ փոքրիկ նավակ, 
Կհասնե՞ս արդյոք 
Ծովին կապուտակ։

Արեգակն անհետացավ, 
Ամպերի ետևն անցավ, 
Երկնքից անձրև թափվեց, 
Ու փոքրիկ գետակը վարարեց։

Իմ փոքրիկ նավակ, 
Իմ փոքրիկ նավակ, 
Դու հասա՞ր արդյոք 
Ծովին կապուտակ։

Թե ճանապարհին 
Խորտակեց քամին 
Եվ դու քնեցիր 
Գետի հատակին։

	Date:
	2005-06-09 21:39

	Subject:
	ԵՎ ԻՋԱՎ ԼՌՈՒԹՅՈՒՆ

	Security:
	Public


Եվ իջավ լռություն ու թաղվեց խավարում
Իմ սիրտը.
Սպասեցի քեզ երկար, սպասեցի քեզ երկար
Դու չեկար,
Որոշեցի ինքս քեզ մոտ գալ,
Որոշեցի ինքս քեզ մոտ գալ։
Դու՝ երազ իմ անհաս, իմ ցնորք իրական,
Որ հեռվում կանչում ես քեզ մոտ, 
Ինձ կանչում ես քեզ մոտ 
Ու կորչում.
Երբ քեզ մոտենում եմ, 
Հեռանում ես, փախչում ինձանից։ 
Երբ քեզ կանչում եմ, 
Արձագանք ես տափս։ 
Ընկերներս կորան անցյալի մշուշում 
Ու չկան, ու չկան,
Աղջիկներ գեղեցիկ, որոնք իմն են եղել, 
էլ չկան, էլ չկան, 
Միայն դու մնացիր, 
Իմ ցնորք իրական, 
Միայն մենք մնացինք 
Իրար դեմ հանդիման, 
Ու որքան մոտենում 
Ես այնքան հեռանում եմ քեզնից, 
Դու երազ իմ անհաս, 
Իմ ցնորք իրական, 
Փախչում ես ինձանից, 
Երբ քեզ մոտենում եմ, 
Հեռանում ես, փախչում ինձանից, 
Երբ քեզ կանչում եմ՝ 
Արձագանք ես տալիս։

	Date:
	2005-06-09 21:32

	Subject:
	ՄԻԱՅՆ ԴՈՒ ՉՏԽՐԵՍ

	Security:
	Public


Միայն դու չտխրես ու լաց չլինես, 
Օրերը տխուր կանցնեն կգնան, 
Քամիները չար, քամիները ցուրտ 
Կխփեն դեմքիդ ու կհեռանան։

Ու մի քաղցր ձայն հեռվում կզնգա 
Եվ հուշի նման քեզ այցի կգա, 
Ու կղողանջի հեռվում քաղցրաձայն, 
Ու՞ր ես դու գնում, իմ թափառական։

Անիմաստ է թափառելը,
Երբ հոգնել են քո ոտքերը,
Անիմաստ է թափառելը,
Երբ հոգնել են ճամփաները քեզանից...

Երգ իմ մոռացված,
Երգ իմ հեռացած,
Ես քեզ կորցրի ճամփին մոլորված,
Բայց գիտեմ, որ դու ետ կգաս կրկին,
Կլցնես սիրով իմ տխուր հոգին։

իմ հոգնած ճամփորդ, ու՞ր ես դու գնում, 
Քայլերով մոլոր ու՞ր ես հեռանում, 
Ու՞ր է քեզ տանում ճամփան անսահման, 
Կանգ առ վերջապես, իմ թափառական։

Անիմաստ է թափառելը,
Երբ հոգնել են քո ոտքերը,
Անիմաստ է թափառելը,
Երբ հոգնել են ճամփաները քեզանից...
post a comment 



	Date:
	2005-06-09 21:21

	Subject:
	ԵՐԲ ԵՍ ԿՄԵՌՆԵՄ

	Security:
	Public


Երբ ես կմեռնեմ, շիրիմիս վրա 
Տղերքը հերթով ինձ այցի կգան, 
Ասացեք նրանց՝ թող չմոռանան, 
Որ մի լավ հարբեն ուշ երեկոյան։

Աղջիկները թող արցունք չթափեն, 
Հորիզոնական դիրքով երբ տեսնեն, 
Չէ որ դիրքը այդ հայտնի է նրանց, 
Նրանց հուշերում ես կապրեմ պառկած։

Երբ ես կմեռնեմ, շիրիմիս վրա, 
Թող որ համբուրվեն աղջիկ ու տղա, 
Ու երբ գինովնան սիրո համբույրից, 
Թող մի երգ հիշեն իմ հին երգերից։

Ու թող թևածի Աստվածը սիրո 
Եվ իմ գերեզմանն օծի սուրբ գինով, 
Ու թող ծածանվեն վարսերը նրա, 
Ում անունը միշտ գաղտնի կմնա։

Խորհրդային բիրտ բարքերի սև էջ, 
Մենք մեզ թերթեցինք ու գտանք մեր վերջն, 
Այնտեղ կարմիրով գրված էր՝ դժոխք, 
Ո՞ր մեղքի համար՝ չգիտեր ոչ ոք։

Բայց մենք ընտրեցինք կյանքն անապահով, 
Ու տղերքի հետ դուրս ելանք բաց ծով, 
Որ հավատարիմ մեր խենթ երազին 
Չդառնանք երկրի հնազանդ գերին։

Թող Աստված ների մեղքերն իմ որոշ, 
Կյանքն իմ անհանգիստ, վարքն իմ անորոշ, 
Ես նրա կամքով երգեր եմ գրել, 
Փորձել երգերով մեղքերն իմ քավել։

Թող փառաբանվի անունը նրա, 
Ում երգարանից երգեր գողացա, 
Կյանքի մատյանից դասերն իմ առա, 
Ում ներշնչանքով թաքուն հիացա։

Երբ ես կմեռնեմ, շիրիմիս վրա, 
Տղերքը հերթով ինձ այցի կգան, 
Ու հետո հերթով լուռ կհեռանան, 
Որ հետո հավերժ ինձ ընկերանան։

	ԻՄ ԱՆՑՅԱԼԸ

Ես սիրած մի աղջիկ ունեի,
Կիթառի լարերից սիրելի, 
Ինձ փոխեց նա ուրիշ մեկի հետ 
Ու դրեց վերջակետ։

Անհասցե մի նամակ գրեցի
Ու նամակս քամուն հանձնեցի,
Որ կորչի պատմությունն այս անհետ,
Ու երբեք չգա հետ։

Բայց քամին անառակ, 
Իմ կամքին հակառակ 
Պատմությունն այս բերեց 
Ու դեմքիս շպրտեց։

Ես ագնիվ մի ընկեր ունեի, 
Որ դարձավ գրպանին իր գերի, 
Նա իր շուրջը գծեց շրջանակ 
Ու ապրեց երջանիկ, բայց մենակ։

Ու քամուն ես նորից խնդրեցի 
Պատմությունն այս տանի-֊կորցնի, 
Որ տանի–կորցնի նա իր հետ 
Այս դիպվածն անհեթեթ։

Բայց քամին անառակ 
Իմ կամքին հակառակ 
Իմ անցյալը նորից 
Ինձ սարքեց ուղեկից։

Ես անցյալս ջնջել փորձեցի, 
Եվ իմ կյանքը գինուն տվեցի, 
Բայց մի օր, երբ ես լուրջ արթնացա, 
Անցյափս դժգույն դեմքը տեսա։

Ու քամուն ես նորից խնդրեցի՝ 
Իմ անցյալը տանի–կորցնի, 
Որ թողնի իմ անցյալն ինձ մենակ, 
Շատ երկար ժամանակ։

Բայց քամին անառակ, 
Իմ կամքին հակառակ. 
Իմ անցյալը նորից 
Ինձ սարքեց ուղեկից։

Իսկ հետո, երբ արդեն մեծացա, 
Երբ այսինքն կարգին բթացա, 
Երբ իմաստը կյանքի հասկացա, 
Իմ անցյալը իրոք մոռացա։

Խնդրեցի ես քամուն անառակ՝ 
Ետ բերի օրերից ցուրտ ու տաք, 
Ու սափ ականջիս անցյալի 
Մի ծանոթ եղանակ։

Բայց քամին հայհոյեց 
Ու լկտի ծիծաղեց, 
Անցյալիս փոխարեն 
Ուրիշ բան... ցույց տվեց։

Հասկացա վերջապես մի պարզ բան, 
Որ անցյալս մտավ գերեզման, 
Իսկ ինձ հետ մնաց լոկ իմ ներկան 
Անիմաստ, անիմաստ խոհական։

Իսկ հետո բոլորի նման ես 
Ընտրեցի մի լավ կին՝ այնքան հեզ, 
Որ ստիպեց մոռանալ ինձ ներկան 
Ու կերտել մեր կյանքի ապագան։

Ես դարձա ամուսին, 
Նա դարձավ տանտիկին, 
Այսքանով երջանիկ 
Ապրեցինք միասին։

Հասկացա վերջապես մի պարզ բան, 
Որ մտա իսկապես գերեզման, 
Եվ քամին անպատկառ ինձ սուլեց 
Մեղեդին, մեղեդին իմ մահվան։

	2005-06-08 21:48

	Subject:
	ԿԵՆՍԱԳՐՈԻԹՅՈԻՆ

	Security:
	Public


Ինձանից էլ ջահել իմ պապերը 
Հրաժեշտ չտված հեռացան, 
Վշտի մեջ էլ հպարտ իմ տատերը 
Հանկարծ մի գիշերում ծերացան։

Իսկ հետո, երբ լսվեց կրակոցը, 
Դույլի մեջ կաթն ասես սևացավ, 
էդ շարժվեց մանկության օրորոցը, 
էդ պստիկը քնից արթնացավ։

Օրորվիր մանկության օրորոց, 
Կյանքը մութ փակուղով մի փողոց, 
Կյանքն՝ իրար ուտելու փակ դպրոց, 
Օրորվիր
Օրորվիր
Օրորվիր մանկության օրորոց։

Դա երագ էր, թե ոչ, բայց պապերս 
Խստորեն ասացին՝ դիմացիր, 
Հերթը քոնն է, էսպես է, ախպերս. 
Ցավերդ երգելով հեռացիր։

Իսկ դրսում նոր կոփված տականքները 
Թալանում ու գռփում են մարդկանց, 
էս կեղտոտ, ասիական, մութ բարքերը 
Ու դեմքերն ինչ սագում են սրանց։

Օրորվիր մանկության օրորոց, 
Կյանքը բութ կրքերի աղբանոց, 
Կյանքը լուռ վշտերի խենթանոց, 
Օրորվիր
Օրորվիր
Օրորվիր մանկության օրորոց։

Ինձ կյանքում ծափեցին ընկերներս, 
Իսկ հետո սուսուփուս հեռացան, 
Ինչ ափսոս՝ երգեցի ես երգերս 
Լոկ նրանց, ովքեր ինձ մոռացան։

Օրորվիր, մանկության օրորոց, 
Կյանքը՝ մութ կրքերի աղբանոց, 
Կյանքն իրար ուտելու փակ դպրոց, 
Օրորվիր
Օրորվիր
Օրորվիր մանկության օրորոց։

Որքան արագ է պտտվում 
Այս անիծյալ խենթ մոլորակը, 
Որքան արագ է հեռանում 
Մեր ապրելու լավ ժամանակը։

Հետո դանդաղ, դանդաղ, 
Կհեռանա ջահելությունը, 
Հետո էլ ինչ երջանկություն, 
Երբ մոտենում է ծերությունը։

Մի օր պոկվեց թռավ 
Իմ մանկության կապույտ թռչունը, 
Այդ ամպերի միջով մի ճիչ 
Չվեց դեպի հավերժությունը։

Կյանքի շեմին կանգնած էր լուռ 
Ու գլիահակ մի պատանի, 
Երազանքներ ուներ մաքուր, 
Ձեռքին սպիտակ մի աղավնի։

Բայց աղավնին թռավ հեռու, 
Ձուլվեց կապույտ երկինքներին, 
Կյանքը ոչինչ ետ չի բերում 
Նա թալանում է բոլորին։

Հիմա նրա ուսին թառել, 
Հպարտ շարժում էր իր թևերը 
Բազեն, որը պիտի թռչեր 
Դեպի կյանքի հորիզոնները։

Բայց երբ բազեն երկինք ճախրեց, 
Մի կրակոց լսվեց հանկարծ, 
Կապույտ երկինքը կարմրեց 
Ու քաջ թռչունը ընկավ ցած։

Ու երբ տղան վերցրեց նրա 
Դեռ տաք մարմինն իր ձեռքերին, 
Կյանքը նրան ոճիր թվաց, 
Նա անիծեց ճակատագրին։

Ու ձմեռվա սառցակալած, 
ճամփաներով ոլոր–մոլոր 
Քայլեց ճամփորդը դեպի ցած, 
Դեպի վախճանը գլխիկոր։

Ագռավների երամը սև, 
Ձմռան երկինքը անարև, 
Կյանքի ժամկետը հարկադիր 
Դարձան մարդու ճակատագիր։

Ու երբ կնքեց մահկանացուն 
Մարդու մարմինը չարչրկված, 
Նա իր հոգին տվեց Աստծուն 
Որպես թռչուն մի հալածված։

Իմ տունն անիվների վրա 
Կգլորվի ու կգնա, 
Մի օր ինձնից կհեռանա, 
Իմ տունն անիվների վրա։

Տունս մի օր կառնի թևեր, 
Ինձ կթողնի, կթռչի վեր, 
Ու կճոճվի՝ լուսնից կախված, 
Կյանքիս հեքիաթն իմ հնարած։

Ես ունեմ երեք փոքրիկ՝ 
Մի տղա երկու աղջիկ՝ 
Իսկ նրանք ունեն մայրիկ, 
Եվ երգեր գրող հայրիկ։

Իմ երգն անիվների վրա 
Ինձ կլքի ու կգնա, 
Մի օր ինձնից կհեռանա, 
Իմ երգն անիվների վրա։

Երգերը իմ կառնեն թևեր 
Եվ իմ սրտից կթռչեն վեր, 
էսպես հերթով, շարան-շարան 
Նրանք ինձնից կհեռանան։

Ես ունեմ տարրեր երգեր՝ 
Իմ կյանքից պոկված դեպքեր, 
Մա իմ կյանքն է, իմ ընկեր, 
Որ փորձում եմ ես երգել։

Իմ կյանքն անիվների վրա 
Կգլորվի ու կգնա, 
Մի օր ինձնից կհեռանա, 
Իմ կյանքն անիվների վրա։

Լավագույն տղերքը հեռանում են, 
Օտար ափերում բախտ որոնում. 
Սիրելի կանայք թողնում գնում են, 
Ուրիշների մեջ են մեգ փնտրում։

Ամենալավ երգը լռությունն է՝ 
Երկու զույգ աչքեր մթության մեջ, 
Իսկ սարսափելին հիշողությունն է, 
Որ հետո թերթում ես էջ առ էջ։

Ու փչում է քամին ունայնության, 
Ու ջնջում ամեն ինչ, 
Ու պոկվում են անցյալը ու ներկան, 
Իմ կյանքի էջերից։

Ես գիտեմ ինչ բան է ժամանակը. 
Ամեն ինչ հոսում է, փոփոխվում, 
Կյանքի ուղեգրով շարժվող գնացքը 
Վերջին կանգառին է մոտենում։

Ես այս աշխարհի խենթ սիրահարն եմ, 
Ունեմ ընկերներ՝ ինձնից խելառ, 
Բոլորի համար ես աղոթում եմ 
Ու գրամ երգեր նրանց համար։

Ես գրում եմ երգեր այն ժամանակ, 
Երբ գիշերն է իջնում, 
Երբ մնում եմ ազատ ու միայնակ, 
Իմ սարքած զնդանում։

Ես ունեմ թաքուն իմ երջանկությունը, 
Թող նախանձ մարդիկ աչքով չտան, 
Դա իմ ապրելու մեծ ցանկությանն է. 
Որ պիտի երգեմ, քանի դեռ կամ։

Ես ունեմ մի կին, որն ինձ սիրում է, 
Նա անի մի սիրտ ոսկուց էլ թանկ, 
Մենք ունենք փոքրիկ, որն արդեն խոսում է 
Ու տալիս հարցեր թարս ու շիտակ։

Նա տալիս է հարցեր թարս ու շիտակ, 
Հարցեր ամեն տեսակ, հարցեր շատ տարօրինակ. 
Ես փորձում եմ գտնել պատասխաններ. 
Ու ստանում նոր հարցեր։

Իմ գլխում ամեն ինչ խառնվել է, 
Ես ինքս ունեմ այնքան հարցեր, 
Եվ այդ հարցերի անվերջ շարանը 
Ինձ ստիպում է նոր երգեր գրել։

Ես գիտեմ, որ երգը և աղոթք է,
Եվ ինչ-որ չափով մխիթարանք,
Դա երջանկության հավերժ պատրանքն է,
Որն ինձ հետ ապրում, դառնում է կյանք։

